Ang Mga Nakapagpapawalang-bisa Ng Islam

Mga Alipin ng Allah #% , walang biyaya sa mundong ito maliban na lamang na

ito’y maglalaho rin maliban sa isang biyaya lamang, siyang pinakamalaking biyaya sa

lahat, ito ang Islam. Sinabi ng Allah % :

“Ngunit ang Allah ay Kanyang ipinamahal sa inyo ang pananampalataya at Kanya
itong ginawang palamuti sa inyong mga puso”

Tunay na ito ang kaligtasan mula sa Impyerno at landas tungo sa Paraiso, sinabi ng

Propeta & :

“Tunay na hindi makakapasok sa Paraiso maliban lamang sa isang Muslim”
Dahil ang Islam ang siyang pinakamalaking biyaya sa lahat, ito ang siyang payo ng mga

mabubuting tao sa kanilang mga anak na sila’y nararapat na mamatay na sila’y nasa

Islam, sinabi ng Allag & :

“At ito’y ipinayo ni Abraham sa kanyang mga anak at ganun din si Jacob, O aking
mga anak tunay na itinaas sa inyo ng Allah ang relihiyon kaya’t huwag kayong
mamamatay maliban na lamang na kayo’y mga Muslim”

Mga Alipin ng Allah # ,ganito kahalaga ang Islam, kaya’t nararapat lamang na ating
mapag-alaman ang mga bagay na nakakasira dito. At ito’y napakahalaga lalo na’t
maraming mga Muslim sa ngayon ang nakakagawa ng mga bagay na ito, dahil tunay na
ang paggawa ng isa sa mga bagay na ito ay maging dahilan na ikakalabas niya sa Islam
patungo sa Shirk, kasama sa mga bagay na nakakasira sa pagka-Islam ng isang tao,

Una: Ang Shirk o pagtambal sa Allah s , at ito ang pinakadelekado sa lahat ng mga
nakakasira ng pagka-lslam ng isang tao, at ang Shirk ay ang pagtambal mo sa Allah sa
Kanyang mga nilikha sa anumang nararapat lamang sa Kanya. Sinuman ang sumamba

maliban sa Kanya tunay na siya’y isang Mushrik/ taong tumatambal sa Allah #& ng

pagsamba. Sinabi ng Allah s :

“Tunay na ang Allah ay hindi Niya papatawarin ang pagtambal sa Kanya, at
Kanyang papatawarin ang iba( kasalanan) maliban dito. Sinuman ang magtambal
sa Allah tunay na siya’y naligaw ng napakalayo”

Ano pa ba ang pinakaligaw sa paggawa mo ng katambal sa Allah #% samantalang Siya

ang gumawa sa iyo?

At ang pagtambal sa Allah & ay napakarami , kasama dito na siyang karamihan sa
kasalukuyan, ang pag-alay ng anumang pagsamba maliban sa Allah & kagaya ng
pagkatay, at magpanata maliban pa sa Allah # na siyang kanilang ginagawa sa mga

libingan.



Kasama rin dito ang paggawa ng tagapamagitan sa pagitan ng tao at ng Allah ¢ ,na kung

saan sila’y nananalangin sa kanila(mga tagapamagitan) at umaasa sa kanila. Tunay na

ito’y pinagbawal ng Allah # at siya’y nagbabala laban dito.

“At huwag kang manalangin maliban sa Allah na hindi naman nakakabigay sa iyo
ng kabutihan at hindi rin nakakabigay sa iyo ng kapahamakan, kapag ito’y iyong
ginawa tunay na ika’y kasama sa mga taong mapanggawa ng kamalian”

Pangalawa: Ang hindi pagtakfir(paniniwalang sila’y kafir) sa mga Mushrikin, o pag-
alinlangan sa kanilang pagiging Kkafir, o paniniwalang tama ang kanilang
pananampalataya, o mas gustuhin ito kaysa sa mga katuruan ng Islam. At ito’y kagaya
na lamang ng mga Muslim na nabighani sa mga bansang kanluran na silang nananawagan
sa pag-iwan ng katuruan ng Islam at pagsunod sa katuruan ng bansang kanluran maliit
man o malaking bagay.

Tunay na ang Allah [ ay Kanyang tinawag na mga kafir ang mga Kristiyano at Hudyo,
sinabi ng Allah I :

“Tiyak na hindi nanampalataya ang silang mga nagsasabing tunay na ang Allah ay
si Messiah na anak ni Marya”

Sinabi pa ng Allah % :

“Tiyak na hindi nanampalataya ang silang mga nagsasabi na tunay na ang Allah ay
isa sa tatlo( trinidad)”

At sa Surah Al- Fatiha sinabi ng Allah  :

“At kami ay Iyong gabayan sa matuwid na landas. Sa landas ng silang mga
biniyayaan Mo at hindi ng mga taong kinagalitan mo at mga naligaw”

At pinaliwanag ng Propeta # na ang mga taong kinagalitan ng Allah & ay silang mga
Hudyo at ang mga taong naligaw ay silang mga Kristiyano.

Pangatlo: Ang pagkamuhi sa anumang ipinarating ng Propeta # kahit na ito’y kanyang

isagawa, tunay na siya isang Kafir. Sinabi ng Allah % :

“At silang mga hindi nanampalataya, kapahamakan sa kanila, at Kanyang
ginawang walang kabuluhan ang kanilang mga gawain. Ito ay dahil kanilang
kinamuhian ang ipinababa ng Allah kaya’t kanyang binura ang kanilang mga
gawain”

At gayun din na ang pagsunod sa mga taong kinamuhian nila ang ipinababa ng Allah

ay kasama sa mga nakakasira ng Islam ng isang tao. Sinabi ng Allah s :

“Tunay na silang mga tumalikod( sa Islam) pagkatapos na maging maliwanag sa

kanila ang gabay, si Shaytan ay inakit sila at sila’y pinaasa. Ito’y dahil sa kanilang



sinabi sa mga taong kinamuhian nila ang ipinababa ng Allah amin kayong susundin
sa ibang mga bagay, at ang Allah ay nalalaman Niya ang kanilang mga sekreto”
At saklaw ng bagay na ito( ang pangatlong nakakasira ng pagka-Islam ng tao) ang mga

kinamumubhian nila ang Hijab na siyang ibinatas ng Allah % , at gayun din sa pamana, at

pag-asawa ng higit sa isa na kanilang kinukutya.
Pang-apat: Ang paniniwala na ang batas o gabay ninuman ay mas kumpleto at mas

maigi kaysa sa gabay ng Propeta @ at kanyang batas. Sinabi ng Allah % :

“Hindi, sumpa man sa iyong Panginoon, hindi sila nananampalataya hangga’t ika’y
gawin nilang tagapaghatol sa anumang hidwaan sa pagitan nila, at pagkatapos ay
walan silang hinanakit sa kanilang mga sarili sa anumang hinatol mo at sila’y
tumalima”

Ito’y kagaya na lamang ng paniniwala na ang batas ng tao ay mas maigi kaysa sa batas ng
Shariah, o0 ito’y kapareho lamang nito. O paniniwalang maaaring isabatas ito kahit pa na
siya’y naniniwala na ang Shariah ay mas higit dito. O paniniwalang ang Batas ng Islam
ay hindi nababagay sa ating panahon at ito’y dahilan ng pagiging huli ng mga Muslim, O
paniniwalang ang Islam ay para lamang sa relasyon ng isang tao sa kanyang Panginoon at
hindi para sa ibang bagay sa mundong ito.

Panglima: Ang paggawa sa mga Mushrikin bilang mga protektor at kakampi, at

pakikipagtulungan sa kanila laban sa mga Muslim. Tunay na ito’y ibinawal ng Allah # :

“O kayong mga nanampalataya, huwag ninyong gawin ang mga Hudyo at mga
Kristiyano bilang mga kakampi, sila’y kaanib ng bawat isa sa kanila. Sinuman sa
inyo ang gawin niya silang kakampi ay tunay na siya’y kasama sa kanila, tunay na

ang Allah ay hindi Niya gagabayan ang mga taong mapanggawa ng mga kasalanan”



Kaya’t sinuman ang gumawa nito’y tunay na siya’y humiwalay sa Allah at Kanyang

Sugo dahil sa kanyang pagtalikod sa Islam at pagpasok niya sa Kufr.
Pang-anim: Ang pag-insulto sa anumang bagay sa relihiyong ng Allah & , ito’y kufr

kahit pa siya’y nagbibiro. Sinabi ng Allah % :

“Sabihin mo (O Muhammad # ) sa Allah ba, at Kanyang mga ayat, at Kanyang
Sugo kayo’y mag-iinsunlto? Huwag na kayong magdahilan pa, tunay na kayo’y
nag-kafir na pagkatapos ng inyong pananampalataya”

Nagkaisa ang lahat ng Iskolar na ang isang Muslim kapag kanyang insultuhin ang
relihiyong Islam o kanyang kutyain ang Propeta & tunay na siya’y maging isang
Murtad(tumalikod sa Islam), halal ang kanyang dugo at kayamanan.

Pangpito: Ang pagyakap sa anumang katuruan at paniniwalang salungat sa Islam.
Sinumang maniwala na ito’y tama o ito’y kanyang ipagtanggol tunay na siya’y tumalikod
sa Islam kahit na siya pa’y mag-salah 0 mag-ayuno at magsabing siya’y isang Muslim.
Pangwalo: Ang kulam. Sinuman ang gumawa nito’y tunay na siya’y isang kafir. Sinabi
ng Allah  :

“At hindi nila tinuturuang dalawa ang sinuman hangga’t sa kanilang sasabihin

tunay na kami ay pagsubok kaya’t huwag kang mag-kafir”

Pangsiyam: Ang paghatol sa batas na hindi galing sa Allah # . Sinabi ng Allah  :

“Sinuman ang hindi maghatol sa batas na ipinababa ng Allah tunay na sila’y mga
walang pananampalataya”

Kaya’t sinuman ang maghatol na labag sa batas ng Allah # at siya’y nainiwala na ito’y
mas maigi sa batas ng Allah &% , o ito’y kapareho nito tunay na siya’y kafir, Murtad

tumalikod sa Islam.

Pangsampu: Ang pag-iwan ng Salah. Ang pag-iwan nito sa paniniwalang hindi ito
obligado tunay na siya’y isang Kafir na siyang napagkaisahan ng lahat ng Iskolar. At ang
pag-iwan naman nito dahil sa katamaran ay kinakailangan pag-utusan na mag-salah,
kapag siya’y magpatuloy sa pag-iwan ng Salah siya’y maging kafir. Ang patunay dito ay

ang sinabi ng Propeta s :

“Tunay na ang hadlang ng isang lalaki at ng Shirk at Kufr ay ang pag-iwan ng
Salah”
Sinabi pa ng Propeta g :

“Ang hadlang sa pagitan natin at nila ay ang Salah, sinuman ang iniwan niya ito
tunay na siya’y naging kafir”

Mga alipin ng Allah # , ito ang iba sa mga nakakabuwag ng pagka-Islam ng isang

tao kaya’t nararapat na inyo itong layuan at panghawakan ninyo ang katuruan ng Islam na

kung saan kayo’y pinili ng Allah ¢ para dito mula sa karamihan ng Kanyang nilikha.



